
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	ՀՀ ֆինանսների նախարարություն
	10.02.21թ.

	
	N 01/8-2/2030-2022

	1. Առաջարկվող գումարը կառավարության պահուստային ֆոնդից հատկացնելու կապակցությամբ հարկ է նշել, որ պետական բյուջեով նախատեսված կառավարության պահուստային ֆոնդի միջոցներն ուղղվում են պետական բյուջեում չկանխատեսված հրատապ ելքերին և բյուջետային տարվա ներկա փուլում գումարների ոչ նպատակային իրացումը կարող է խաթարել նման դեպքերի ֆինանսավորման ապահովումը: Բացի այդ, ներկա ժամանակահատվածում ընթացիկ տարվա համար ծրագրված բյուջետային մուտքերի սպասողականը հստակ գնահատել հնարավոր չէ, և այս պարագայում մակրոտնտեսական ցուցանիշների (ՀՆԱ-ի աճ, եկամուտների աճ և այլն) պատշաճ կատարման ռիսկը կրում է կառավարության պահուստային ֆոնդը:
Տեղեկացնում ենք նաև, որ ՀՀ 2022 թվականի առաջին եռամսյակի համար նախատեսված ՀՀ կառավարության պահուստային ֆոնդի միջոցներն արդեն իսկ ծանրաբեռնված են ՀՀ կառավարության կողմից ընդունված որոշումներով և շրջանառության մեջ դրված որոշումների նախագծերով։ 
	[bookmark: _GoBack]Չի ընդունվել
«Հայաստանի Հանրապետության բյուջետային համակարգի մասին» ՀՀ օրենքի 19-րդ հոդվածի 1-ին կետի համաձայն՝ պետական բյուջեով նախատեսված կառավարության պահուստային ֆոնդի միջոցներն ուղղվում են տվյալ տարվա պետական բյուջեում նախատեսված ելքերի լրացուցիչ ֆինանսավորմանը, պետական բյուջեում չկանխատեսված ելքերի, ինչպես նաև բյուջետային երաշխիքների ապահովման ելքերի ֆինանսավորմանը:
ՀՀ կառավարության պահուստային ֆոնդից Նախագծով առաջարկվող հիպոտեկային վարկի սպասարկման համար վճարվող տոկոսների գումարների վերադարձի էլեկտրոնային հարթակի ներդրման աշխատանքներն ավարտին հասցնելու նպատակով ՀՀ ՊԵԿ-ին լրացուցիչ 17.3 մլն դրամ հատկացման հարցի հրատապությունը կայանում է նրանում, որ Կապալառուի հետ կնքված համաձայնագրի համաձայն վերոնշյալ աշխատանքները պետք է ավարտվեն 2022թ. մարտ ամսին: Էլեկտրոնային հարթակի ներդրման կարևոր նպատակներից է հիպոտեկային վարկի սպասարկման համար վճարվող տոկոսների գումարների վերադարձի ժամկետների կրճատումը, շահառուների գոհունակության մակարդակի բարձրացումը և այլն։
Միաժամանակ տեղեկացնում ենք, որ վերոհիշյալ էլեկտրոնային հարթակի ներդրման նպատակով 2021թ. հատկացվել է 100.0 մլն դրամ, որից շուրջ 82.7 մլն դրամը 2021թ. ընթացքում ուղղվել է պայմանագրով սահմանված ժամկետներում 2021թ. ընթացքում կատարված ծառայությունների ձեռքբերմանը, իսկ չօգտագործված շուրջ 17.3 մլն դրամը հետ է վերադարձվել ՀՀ պետական բյուջե: 
Ինչ վերաբերում է ՀՀ 2022թ. պետական բյուջեի առաջին եռամսյակի համար նախատեսված ՀՀ կառավարության պահուստային ֆոնդի միջոցներն արդեն իսկ ծանրաբեռնված լինելուն, ապա ֆինանսական միջոցներ կարող են նախատեսվել հաջորդող եռամսյակներից պահուստային ֆոնդի եռամսյակների միջև տեղաշարժեր իրականացնելով:

	2. Ելնելով վերոգրյալից առաջարկում ենք դիտարկել վերոհիշյալ ծախսի ֆինանսավորումը ՀՀ 2022 թվականի պետական բյուջեով ՀՀ պետական եկամուտների կոմիտեի կողմից իրականացվող ծրագրերի գծով գնահատվող տնտեսումներ միջոցների հաշվին ապահովելու հնարավորությունը, մասնավորապես, վերաբաշխումներ կատարելու միջոցով՝ համաձայն ՀՀ կառավարության 2021 թվականի դեկտեմբերի 23-ի N 2121-Ն որոշման N 12 հավելվածով սահմանված կարգի 6-րդ կետի, որով սահմանվում է, որ ծրագրերի միջոցառումները կատարող պետական մարմինները ինքնուրույն են իրականացնում ներքին հոդվածային վերաբաշխումները, ինչպես նաև միևնույն ծրագրի՝ իրենց կողմից իրականացվող միջոցառումների միջև վերաբաշխումները, պահպանելով մարմնի կողմից այդ ծրագրերի շրջանակներում կատարվող բոլոր միջոցառումների գծով հաստատված տարեկան հատկացումների հանրագումարը:
	Չի ընդունվել
ՀՀ կառավարության 2021թ. դեկտեմբերի 23-ի N 2121-Ն որոշման N 12 հավելվածով սահմանված կարգի 6-րդ կետը տվյալ դեպքում կիրառելի չէ ՀՀ ՊԵԿ-ի կողմից ինքնուրույն վերաբաշխում իրականացնելուն, քանի որ վերջինս կհանգեցնի բյուջետային ծախսերի տնտեսագիտական դասակարգման դասերի փոփոխությանը, որի համար անհրաժեշտ է ՀՀ կառավարության որոշման նախագիծ:

